
2013-XII-19 osteguna

i i

ikasleen txokoa kaleratzen da Hernaniko ikastola eta ikastetxeek Hernaniko Udalarekin eta Hernaniko kronikarekin egindako elkarlanari esker.
Datozen hilabeteetan jarraipena izango du.

InmAKuLAdA IKAStEtxEA

55
zenbakia

Pentsatu al duzu inoiz zure ametsetan?

Gose Jokuak: Su-garretan, 
emozio eta tentsio askoko pelikula

Datozen lerroetan, Gose Jo koak:
Su garretan pelikularen azterke-
ta egingo dugu. ikusi au rretik,
ondoren, eta argumentuaren
inguruan ariko gara:

Ikusi baino lehen
Trailerra ikustean pelikula oso
interesgarria dela ematen du
eta lehenengo pelikulak baino
akzio gehiago daukala antze-
maten da. Trailerra ikusi eta
gero, pelikula ikusteak, pena
merezi duela uste dugu.

Ikusi eta gero
Pelikula oso ondo dago, espero
genuena baino emozio eta ten -
tsio gehiago dauka, gu behin -
tzat harrituta geratu gara.

Hasieran pixka bat asperga-
rria eta motela egin zaigu, lehe-
nengoa bezalakoa, baino gero,
akzioa hasten denean, gauza
aldatzen da. Denetatik dauka:

misterioa, akzioa, maitasun
eszenak eta baita momentu
tristeak ere. Pelikularen bukae-
rak jakin-minez utzi gaitu eta
hori guretzat eta ekoizleentzat
oso ona da, horrela guk hiruga-
rren pelikula ikusi nahi izango
dugu eta beraiek diru gehiago
irabaziko dute.

Argumentua
Dena hasten da bira batean
protagonistarekin. neska dis-
tritu guztietara, hau da, herrix-
ka txiki batzuetara, doa berak
lehenengo aldiz Gose Jokoak
irabazi dituela ospatzera. Baina
distritu guztietan egon ondo-
ren denek iraultza egingo dute,
gobernuaren kontra.

Gose Jokoetan parte hartze-
ko lehiakidearen izena atera
behar zen zozketa batean.
Baina gose joko hauek ez ziren
beti bezalakoak: honako hone-

tan distritu bakoitzean aukera-
tutakoak lehen izandako ira-
bazleak ziren.

Hasieran protagonistak
beste jokalarien artean aliatuak
zeuzkala ikusi zuen. Bestalde,
ordu bakoitzean fenomeno
desberdinak gertatzen zirela
konturatu zen: lehenengo
orduan laino toxiko bat atera

zen; bigarren orduan tximino
eroen erasoak izan zituzten;
hirugarren orduan odol euria
egin zuen; laugarren orduan
tsunami bat agertu zen. nola
bukatuko ote dira joko
hauek?... erantzuna zineman
bertan aurkituko duzu…

auero mota as -
kotako ame -
tsak eduki di -
tzakegu: uler-
gaitzak, ames-
gaiztoak…  as -

k otan gero, esnatzean, ez ditugu
gogoratzen, baina horrek ez du
esan nahi ametsetan egon ez
garenik. Pentsatu al duzu inoiz
horretan, zure ametsetan?

ametsak oraindik misterioak
dira, inork ez dakielako zehazki
zergatik eta zertarako sortzen
diren. Guk hainbat gauza jakitea
lortu dugu; hala nola, ameslarien
entsamenduek eta sentimen-
duek ametsen mundua osatzen
dutela.

Gauero ez dugu amets baka-
rra izaten, baina esnatzen gare-
nean ohikoena izaten da ezer ez
gogoratzea. zergatik gertatzen
da hau? Badaude zenbait teoria:
Sigmund Freuden ustez, ame -
tsak guk gertatzea nahi ditugun
nahiak dira, eta haiek maneiatze-
ko prest ez bagaude, garunak
blokeatu egiten ditu, bestela
traumatikoak izango lirateke-
eta. Beste batzuek diotenez,
behin esnatu garela ez ditugu
ametsak gogoratzen gure garu-
narentzat interesgarriak edo
ulergarriak ez baitira.

Halaber, teoria ezberdinak
garatzeaz gain teknologia ere
asko aurreratzen ari da ametsen
ikerketetan. Badaude ametsekin
loturiko tresna edo asmakizun
batzuk nahiko bitxiak iruditu
zitzaizkigunak: rem-Dreamer
betaurrekoak, esaterako, ame -
tsak kontrolatzeko aukera ema-
ten digute. eta nola izan daiteke
hori posible? antza denez, ame -
tsetan zaudenean begiek beste

higidura mota bat egiten dute
eta betaurreko horiek zure
begien mugimenduak hautema-
ten dituzte. Horrela, lotan zau-
dela, betaurrekoek argi eta soinu
jakin batzuk egiten dituzte eta
zuk, ametsean ikusi eta entzuten
dituzu. Horren ondorioz, bada-
kizu ametsetan zaudela eta,
esnatu gabe, ametsa kontrola
dezakezu.

ikusten dugunez, gaur egun

ere ametsak gauza harrigarri eta
bitxiak dira guretzat, baina agian
etorkizunean, haiei buruz gehia-
go jakiteko ahalmena izango
dugu, batek daki. Gu, hala ere,
Pedro Calderón de la Barcak
esan zuenarekin geratu gara:
“ametsak amets dira”.

Amets bat baina gehiago izaten ditugu gauero. Goizean gogoratzen al dituzu?

Bukaerak jakin-minez uzten gaituen pelikula horietakoa da.

«Belak garrantzia oso handia
hartu du nire bizitzan»

Noiz hasi zinen bela egiten? 
Zerk bultzatu zintuen kirol 
hau egitera?
Duela bost urte hasi nintzen, baina ez
ninduen ezer berezirik bultzatu.
Serioski hasi baino lehen kurtso ba -
tzuk egin nituen nire lehengusinare-
kin eta ondoren animatu nintzen
jarraitzera.

Astean zenbat egunetan praktika -
tzen duzu kirol hau? Zenbat irau-
ten du entrenamenduak?
astean bi aldiz entrenatzen dut, aste-
buruetan. entre na mendu bakoitza
bost ordukoa izan ohi da, 10:30etatik
14:30etara.

Askotan telebistan bela txapelketak
ikus ditzakegu. Ba al dago aukera-
rik parte ez hartzeko? Zuk parte
hartzen al duzu beti?
Berez, ez da derrigorrezkoa txapelke-

tetan parte hartzea, baina merezi du,
benetan; oso dibertigarriak dira
mundu guztiko jendea joaten delako
eta lagunekin oso ondo pasatzen
duzulako. nik behin hartu nuen
parte, baina urduri jartzen naizenez
nahiago dut bakarrik kirola egitea.

Nola deitzen da erabiltzen duzun 
txalupa mota?
orain erabiltzen ari naizenak “laser”
izena du. Txalupa mota hau autoaren
goialdean eraman daiteke. ontzi
mota hau pertsona bakar batentzat
da eta pisu arinekoa izan behar du.
orain arte “optimist” erabiltzen
nuen, 1947an diseinatutakoa eta oso
aproposa 6 eta 15 urteko gazteentzat.

Zer jantzi erabiltzen duzue kirol 
hau egiteko?
neoprenoa edo likra, onenak dira
itsasoan egiten duen hotzerako.

Zer garrantzia du belak 
zure bizitzan?
nire bizitzan garrantzia oso handia
hartu du belak, ohitu egin naiz nire
itsasontziarekin nabigatzera.

Zein bela elkarteko kide zara?
rCnSS(real Club náutico de San
Sebastian), betidanik nago elkarte
horretan.

Etorkizunerako planik ba al dauka-
zu itsasoarekin lotuta?
nire ametsa ontziola batean lan egi-
tea da. ontzioletan itsasontziak eta
txalupak egin eta konpontzen dira,
eta nik oso gustukoa dut hori.

«Orain erabiltzen dudan txalupak `Laser´ izena du».

«txapelketak�oso�dibertigarriak

dira,�mundu�guztiko�jendea�

joaten�delako�eta�oso�ondo

..

«itsasoan�egiten�duen�

jantzi�erabilienak�eta�onenak»

Azken belaundaldietako bideokoak, oso errealistak, 
dibertigarriak eta emozio handikoak dira

GaUr egungo gazteek ordu asko
ematen dute bideojokoekin jolasten.
Horren ondorioz, bai bideojoko, bai
kontsolen eskaera gero eta handiagoa
da. adibidez: Xbox one eta Play
Station 4 kontsolak, arrakasta handia
ari dira lortzen mundu mailan azken
belaunaldiko jokoei esker, oso errea-
listak, dibertigarriak eta emozio han-
dikoak, besteak beste, direlako.

Kontsola eskatuenak, 
Play Station 4 eta Xbox One
aurtengo kontsolen artean eragin
handien izan dutenak Play Station 4
eta Xbox one izan dira. alde batetik,
motor grafikoen kalitatea hobetu
dute –irudiak zehatzagoak egin
dituzte-. Bestetik, errealismo handia-
goa irudikatzen dute azken urteetako
teknologia-garapenari esker.

Hau da, hain zuzen, Xbox one
kontsolaren kasua, “kinect” sistema
daukana. Honi esker, egiten ditugun

mugimendu motak edo ahotsak
kamera baten bidez jasotzen dira eta
ondoren gailuak jolasean irudikatzen
dizkigu.

Prezio aldetik ere badago alde
handia. Play Station 4-ak 400 euro
balio du, Xbox one baino 100 euro
merkeagoa. Gainera, bi aste geroago
atera zen salmentan, denbora tarte
horretan enpresak beste lehiakideen
aurrean salmenta gehiago lortzeko
asmoz.

azkenik, bi kontsolek munduko
edozein jokalarirekin online jokatze-
ko aukera ematen digute, baina 50
euro ordaindu behar dira urte bakoi -
tzean. Play-aren kasuan lehen aldia
da zerbitzu hau kobratzen dutela;
bestean, berriz, lehendik egiten da.

Jokoak, geroz eta esklusiboagoak
Jokoen eskaintzari dagokionez gero
eta joko esklusiboagoak ari dira ate-
ratzen, hots, enpresa bakoitzaren pro-

duktuentzako soilik balio dutenak.
Hori dela eta, kontsola horien sal-
mentak igotzen dira eskaeraren
ondorioz eta enpresak lehia handia
sortzen du beste konpainiengan. Hau
da, izan ere, Sony eta microsoft-en
kasua: “The last of Us” Play Station
4-aren joko esklusiboa denez, jendeak

kontsola hori erosten du, joko hori
erabili ahal izateko. Gauza bera ere
gertatzen da “Dead rising 3” jokoare-
kin, Xbox one-ekoa dena.

ikasleen txokoa - 55 zk.

I n m A K u L A d A I K A S t E t x E A

E g i l E a k :

Play Station eta xbox markako kontsolak dira, desiratuenak.

